
Leliphepha linemakhasi la-5. 

TICONDZISO KULABAHLOLWAKO   
 
1. Leliphepha lehlukaniswe TIGABA LETIMBILI:   
 
 SIGABA A: 

SIGABA B: 
Indzaba (50) 
Ematheksthi emibhalombiko  (2 x 25) (50) 

  

 
 CAPHELA: Bahlolwa balindzeleke kutsi baphendvule imibuto LEMIBILI 

ESIGABENI B. 
  

 
2. Phendvula MUNYE umbuto ESIGABENI A, MIBILI ESIGABENI B.   
 
3. Bhala TONKHE timphendvulo ngeSiswati.   
 
4. Cala LESO NALESO sigaba ekhasini LELISHA.   
 
5. Hlela (Sib. libalavemcondvo, umdvwebo, ifloshadi, tinkhombamagama, njll.) 

uphindze uhlunge emaphutsa emsebentini wakho. Cala ngeluhlaka 
NGEMBIKWEKUBHALA indzaba. 

  

 
6. Luhlaka aluvetwe ngalokucacile. Dvweba umugca lovundlile etikweluhlaka.   
 
7. Siphakamiso sekulawulwa kwesikhatsi:   
 
 SIGABA A: 

SIGABA B: 
Lokungenani imizuzu le-80 
Lokungenani imizuzu le-70 (2 x 35) 

  

 
8. Tinombolo tetimphendvulo atihambisane naleto letisephepheni lemibuto 

njengobe tinjalo. 
  

 
9. Sihloko asingabalwa nakubalwa linani lemagama.   
 
10. Bhala ngebunono nangesandla lesifundzekako.   

SIGABA A:  INDZABA 
 
UMBUTO 1 

  

 
Bhala indzaba NGASINYE saletihloko le-6 letilandzelako ibe ngemagama langabi 
ngaphasi kwala-340 aphindze angabi ngetulu kwala-390. Nangabe ukhetse sitfombe 
indzaba yakho yinike sihloko. 

  

 
1.1 Mhlazana kubekwa umholi welusha esigodzini sangakitsi.  [50] 
 
1.2 Kantsi kunje kuba kamatekuletjeni!  [50] 
 
1.3 Kutalwa emndenini lophuyile nobe lonjingile kuyayivimba nobe 

kuyayitfutfukisa imphumelelo yemuntfu. Utsini umbono wakho? 
  

[50] 
 
1.4 Kuntjintjantjintja kwesimo selitulu kuyawehlisa kubuye kuwukhuphule umnotfo 

welive. 
  

[50] 
 
1.5 Kubeketela ngiko lokungibeke kulelizinga lengikulo lomuhla.  [50] 
 
1.6 Khetsa SINYE sitfombe kuletilandzelako bese ubhala ngaso indzaba. Indzaba 

yakho kufanele ihambelane nalesitfombe losikhetsile. Nika indzaba yakho 
sihloko. 

  

 
 1.6.1 

 

  

 [www.sodahead.com] [50] 

 1.6.2 

 

  

  [www.wisegeek.com] [50] 
 
 1.6.3 

 

  

  [www.dreamstime.com] [50] 
 

SAMBA SESIGABA A:  50 

SIGABA B:  EMATHEKSTHI EMIBHALOMBIKO 
 
UMBUTO 2 

  

 
Khetsa KUBILI kulokulandzelako ubhale ngako ngemagama langabi ngaphasi     
kwala-100 aphindze angabi ngetulu kwala-120 itheksthi ngayinye. 

  

 
2.1 INCWADZI YEBUNGANI 

 
Umnakenu ulahlekelwe ngiyo yonkhe imali lebekanikwe yona kutsi 
ayewubhadalela tifundvo takhe tasenyuvesi. Mbhalele incwadzi umlilele 
ngaloko lokumehlele ubuye umecwayise ngalokumele akwente njengobe 
abukene nalesimo. 

  
 
 
 
 
[25] 

 
2.2 UMLANDVOMUFI 

 
Bhala umlandvomufi wamkhulu wakho lotawufundza ngelusuku 
lwemngcwabo wakhe. Faka yonkhe imininingwane lehambelana nemphilo 
yakhe. 

  
 
 
 
[25] 

 
2.3 UMBIKO LOHLELEKILE 

 
Kumite umfundzi lenifundza naye edamini leliseceleni nalapho beninemcimbi 
wekuvala umnyaka khona. Wena njengemgcugcuteli walomcimbi ucelwe 
ngumphatsisikolo kutsi ubhale umbiko wako konkhe lokwentekile. Bhala 
lombiko. 

  
 
 
 
 
[25] 

 
2.4 INKHULUMOMPHENDVULWANO/INKHULUMISWANO 

 
Batali bakho sebakhute badziniwe ngendlela lembi lotiphatsa ngayo, baze 
bancume kucela thishelanhloko lenakhelene naye kutsi angenelele azame 
kukubonisa indlela lengiyo yekuphila. Bhala inkhulumiswano emkhatsini 
wakho nathishelanhloko. 

  
 
 
 
 
[25] 

 
2.5 LUHLELO LWEMHLANGANO NEMAMINITHI 

 
Ummango wangakini ucele kutsi kubanjwe umhlangano wemmango lapho 
kutewukhulunywa ngetindlela letitawusetjentiswa kubamba letigebengu 
letidlange ngekuntjontja bantfwana labasebancane nobe timoti. Bhala            
i-ajenda nemaminithi alowo mhlangano. 

  
 
 
 
 
[25] 

 
2.6 INCWADZI LEHLELEKILE 

 
Umtfolaphilo wasesigodzini sangakini uyavalwa ngesikhatsi sekudla emini.  
Loku kwenta kutsi kube matima kutfola lusito. Bhala incwadzi ubhalele 
beLitiko Letemphilo esifundzeni ucele kutsi kulungiswe leliphutsa ubuye 
ubachazele netizatfu leticinile ngalesikhalo sakho. 

  
 
 
 
 
[25] 

 
SAMBA SESIGABA B: 

SAMBA SAKO KONKHE: 
 50 

100 

